
Ketèk semaur: “Iku ngéné, Kowé ngerti Baya,
mau setengari suwéné wetengku krasa lara mbanget.
Jan pating plilit rasané. Aku mikir; kenèng apa aku
iki ya? Lah sangking larané, wetengku terus tak
bedèl. Aku terus weruh nèk atiku sing reget, Mulané
atiku terus tak jikuk, terus tak umbah. Lah saiki atiku
ijik tak pépé nang wit kaé mau.” Baya terus nyenèni
Ketèk: “Kowé iku jan sembrana mbanget kok Tèk!
Sapa sing mépé atiné nang wit! Nèk kabur kepriyé
kuwi!”

Ketèk semaur: “Aku iki ya gela mbanget ora bisa
nulungi bojomu. Nanging nèk kowé gelem hayuk
dijikuk nang nggoné mau.”

“Gelem tenan Tèk! Kowé gelem nulungi
bojoku?”

“Gagasanmu kepriyé Baya. Nèk ènèng kanca
mbutuhké pitulungun, awaké déwé iki, nèk bisa,

